
1 September 2011


 ABID word Argief
Ds Bossie Minnaar, waarnemende PSD: Argief, verskaf inligting oor veranderinge by die NG Argief. Dit behels onder meer die oordrag van die Argief na Wes-Kaap vanaf 1 September, die vloer se herstel (wat meebring dat besoekers / navorsers tydens die herstelwerk EERS moet bel), sowel as die Argief se nuwe kontakbesonderhede.  Lees verder... aangehegte inligtingstuk.

 NG Kerk Diversiteitsforum 

Die Taakspan vir Diversiteit wag aansoeke in vir die vakante pos van die webmeester van die Diversiteitsforum van die NG Kerk.
*  Navrae:  Dr Jan Botha  (Voorsitter van die Taakspan vir Diversiteit);  tel 012-5463545; e-pos jan@pastoralepraktyk.co.za  

*  Sluitingsdatum vir aansoeke:  5 September 2011
 CMR Noord word 75!  

Dié mylpaal word gevier tydens 'n aand van feesviering en dankbaarheid wat op 22 September gehou word - winste ten bate van die Red-'n-kind Fonds.  Besoek http://www.cmrn.co.za/ vir meer inligting oor hierdie organisasie en hulle werksaamhede.
 Bybel-Media nuus

In die aangehegte nuusbrief word aandag gegee aan vier belangrike sake:
*  BM-direksie,
*  jongste Kerkbode,
*  Bestellings vir Uit die Beek en
*  Boodskap vir Vandag. 
[Kliek op die prentjies om direk na die onderskeie webwerwe te gaan] 
 Skoolkwartale 2012:  wysiging
*  Neem kennis dat skole in kusgebiede volgende jaar op 11 Januarie heropen en op ​​23 Maart sluit vir die eerste termyn.
*  Binnelandse skole heropen eers op 18 Januarie en op 30 Maart sluit vir die eerste termyn.
*  Die res van die termyne is vir al die provinsies dieselfde:

Tweede termyn: 10 April tot 22 Junie 

Derde termyn: 16 Julie tot 28 September 

Vierde termyn: 8 Oktober tot 7 Desember. 

*  Daar sal volgende jaar sewe openbare vakansiedae in skooltyd val en leerlinge sal vir 200 dae skoolgaan.
 Kollega- en gemeente-nuus
Drie gemeentes in die Moot van Pretoria naamlik Eloffsdal, Eloffsdal-Wes en Magaliesfort smelt op 1 September 2011 saam as een makroge​meente. Die nuwe gemeente se naam is Mootvallei.  [Lees verder...]
>>  Uitnodiging:  

*  Alle oud-predikante, oud-lidmate asook belangstellendes word uitgenooi na die samesmeltings/stigtingsdiens van die Mootvallei NG Gemeente op die 4de September 2011 om 09:00 te Eloffsdal NG kerkgebou op die hoek van 8ste laan en Fred Nicholson straat in die Moot. 
*  Kom deel in die wegspring en opwinding van ‘n nuwe gemeente en ons uitdagende reis saam met die Drie-enige God! 

*  Kontakpersone: Ds Johan Botha 0835053277, Dr Jan Botha 012-5463545 of die Kerkkantoor 012-3350611
 .................................................................................................................................................................................
Bendorpark bied ‘n Groen-En-Goud Ontbyt en Blitsmark aan saam met die Wêreldbeker-wedstryd tussen die Springbokke en Fiji.  Kom geniet op Saterdag 17 September ‘n heerlike ontbyt saam met die rugby op ‘n groot skerm.  [Lees verder...]
*  Navrae:  Magda / Annatjie (0152960234), Johan van Huysteen (0834451949) en Anneliese Bothma (0828138203). 

 .................................................................................................................................................................................
Monumentpark:  Flip Bouwer laat weet dat die gemeente se elektriese klok herstel is.  Indien daar ander gemeentes is wat soortgelyke probleem ondervind kan hulle gerus met Corrie skakel by 082 337 0031. 

.........................................................................................................................................................................
Sinodesitting 2012:  10-13 September 2012 by Weesgerus - Teken solank hierdie datum aan!
*  Stuur gerus vir Roelf Opperman ‘n e-pos as jy enige gedagtes het wat ‘n bydrae tot die sitting kan maak – roelf.opperman@kameeldrif.ng.org.za
 Konferensies, Kursusse, geleenthede ens.
Sentrum vir Kontekstuele Bediening (Teologie UP) in samewerking met Sentrum vir Bedieningsontwikkeling Excelsus:   Vir besonderhede en inligting besoek die webbladsy van die Sentrum vir Kontekstuele Bediening (http://www.ccm.up.ac.za) onder Afrikaans (akademiese programme(. [Vir die kursusse, lees hier verder...]
Kampe

Hulp en Hoop Gemeenskapskerk - Skoolverwisselingskamp vir alle graad 7's te Badseloop (± 13 km suid van Naboomspruit (Mookgopong) gedurende 3 – 7 Oktober 2011.  Kostes beloop R500.00 per persoon kampgeld, asook busgeld van R100.00 vir die Pietersburg en Potgietersrus bus.  Die Nylstroom bus geld beloop R70.00.  Sluitingsdatum:  23 September 2011.  Navrae:  Jacques Erasmus (Kampleier), tel 015 491 3539 of 072 653 9845 (Kerkkantoor tel 015 491 3537)  [Kliek hier vir die inskrywingsvorm]
..................................................................................................................................................................................
Rustenburg-Suid - Skoolverwisselingskamp [Graad 7] te Klub Kranskuil, 5 tot 8 Oktober 2011. Kostes beloop slegs R450,00 per kind. Sluitingsdatum is 26 Augustus 2011.  Kontakpersoon: Ds Sterns Pretorius 082 576 7675 of kantoor 014 592 2419.

 Ander nuus
Hulpverlening in die Horing van Afrika:  Die Moderamen van die Algemene Sinode van die NG Kerk (ASM) het onlangs besluit om betrokke te raak by hulpverlening in die lande in die Horing van Afrika wat tans erge hongersnood beleef.  Vir hierdie doel is ‘n bankrekening geskep waarvan die besonderhede soos volg is:

Rekeningnaam

:
Algemene Sinode NG Kerk

Bank


:
Standard Bank

Tak


:
Hillcrest Boulevard (011-545)

Rekeningnommer
:
042-142-873

Verwysing

:
Somalië

**  Vir verdere navrae kan ds Willie van der Merwe by die kantoor van die Algemene Sinode gekontak word. [Tel 012-342 0092 x 207 / williev@ngkerk.org.za
..................................................................................................................................................................................
Sentrum vir Spiritualiteit [Ring van Suidoos-Pretoria]:  Die volgende geleenthede word deur die sentrum aangebied:

1]  Retreat: 11-13 November 2011:  Aangebied deur dr Willem Nicol.  Die Tema is: "Nader aan die apostel Paulus en aan myself".  Nog net 5 kamers beskikbaar.
2]  Tweejaarkursus in Spirituele begeleiding:  Aangebied deur suster Mary Fisher (Franciskaanse non) en Willem Nicol as deel van die werksaamhede van die Sentrum vir Spiritualiteit van die NG Ring van Suidoos-Pretoria.   [Lees hier verder..]
 Verjaarsdagwense

Hartlike geluk aan die volgende persone met die viering van hulle geboortedag:
03/09:  Elma Knipe (Naboomspruit, willus.knipe@telkomsa.net)
04/09:  Willeke de Bruin (Riviera-Jakaranda, kaleo@mweb.co.za)

05/09:  Mariana Potgieter (Warmbad-Wes, p/a ngkwbwes@lantic.net)

09/09:  Petra Kritzinger (Wonderboompoort, naupet@gmail.com)


......................................................................................................................
03/09:  Kobus Small (Petronella, 083 272 5085, ngpetronella@mweb.co.za)
03/09:  Philip Bergh (Emeritus, 083 308 8210)

04/09:  Leon Keller (Dalunie, 083 660 8260, lkeller@hantam.co.za)

04/09:  Edward Botha (Emeritus, 082 460 5498)

05/09:  PJS Koekemoer (Emeritus, 082 427 0804)

06/09:  RDJ de Wet (Emeritus, 072 757 4725)

08/09:  Calvyn du Toit (Rietfontein-Noord, 082 891 8731, calvync@gmail.com)

08/09:  Michiel Botha (Emeritus, 082 714 0723, mcbot@mweb.co.za)

08/09:  Harm Bonnema (084 516 0645)

09/09:  Willem Semmelink (Tuinrand, 082 465 3275, semels@netactive.co.za)
09/09:  André Pieterse (Krokodilrivier, 082 955 3598, apieterse@ngkrokodilrivier.co.za)
 Ten slotte
Die All Blacks het 'n nuwe trui vir die wêreldbeker... [foto aangeheg]
Terug


B Y L A E S
ARGIEF

ABID word Argief

Die Argief- en Bestuursinligtingsdienste (ABID) van die Algemene Sinode (AS) is op 1 September 2011 na die Sinode van die NG Kerk in Suid-Afrika (Wes-Kaap) oorgedra. Al die personeel van ABID (tans in diens van die Algemene Sinode) is vanaf 1 September  deel van die Wes-Kaap se personeelkorps.  

Die uitsondering is dr Johan Froneman, die huidige Direkteur van Argief- en Bestuursinligtingsdienste. Dr Froneman bly tot en met sy aftrede in diens van die Algemene Sinode. Hy ontvang op Sondag 25 September 2011 sy demissie in die NG Gemeente Stellenbosch-Wes. Dr Froneman help in hierdie oorgangsmaand om ABID se werksaamhede af te sluit en verleen bystand aan die nuwe bestuurspan van die Argief ten einde te verseker dat die Argief se werksaamhede dadelik vanaf 1 September 2011 kan voortgaan.

Die Wes-Kaap is reeds vanaf 1 September 2011 verantwoordelik vir die bedryf van die Argief (soos dit vanaf 1 September 2011 genoem sal word).  Ds Bossie Minnaar neem tydelik (tot 29 Februarie 2012) waar as die bestuurder van die Argief. Die ooreenkoms tussen die Sinode en sy gemeente noem hom “PSD: Argief op ’n tydelike en deeltydse basis”.  Mev Marlene Schoeman is die hoofargivaris. Sy hanteer die van dag tot dag argiefwerksaamhede. Ds Albé Theunissen is die voorsitter van die Sinodale Taakspan vir die Argief (STA).  Die ander lede van die Taakspan is Bossie Minnaar, Martin Steyn, Jacques Steenkamp, dr Robert Vosloo en die Saakgelastigde (Francois Cillié).

Die Argief se normale werksaamhede gaan voort.  Die groot verskil is dat die ander sinodes en instansies nie meer vennote in ’n “eenheidsargief” is nie, maar nou “kliënte” aan wie Wes-Kaap ’n argiefdiens, teen vergoeding, lewer.

Herstelwerk aan die Argief se vloer

Die nuwe goed toegeruste argiefbewaarplek van die Sinode van Wes-Kaapland het van die begin af een groot probleem gehad: in die onderste kluis skuur sommige rakke op die vloer en ander rakke beweeg vanself – soms van links na regs en soms weer andersom. Die vrybeweging van so ’n swaar rak kan lei tot die ernstige besering van personeel.

Wes-Kaapland is al vir jare besig om te poog om presies vas te stel wat die probleem met die rakke is en wie vir die koste van moontlike herstelwerk verantwoordelikheid sal moet neem. Is dit die boukontrakteur, die ingenieur, die argitek, die rakmaatskappy, die bouheer of ’n kombinasie van hierdie partye? Die besluit is uiteindelik geneem dat die spesifieke kluis ontruim moet word, sodat die spore (waarop die rakke loop) gelig kan word. Die vulling tussen die fondament en die spore kan dan deeglik bestudeer word. Dit kan moontlik uitwys watter party vir die gebreke verantwoordelik is en watter deel van die herstelkoste hierdie party (of groep partye) sal moet betaal. 

Werk aan die vloer gaan beslis ’n invloed op die Argief se diensvlak hê: ’n groot deel van die argivalia is verwyder en behoorlik geberg. Ons vertrou dat die werk teen einde November 2011 afgehandel sal wees. Hierdie spesifieke argivalia (wat verwyder is) sal basies ontoeganglik vir gebruik wees – behalwe in ’n noodgeval. Met ’n deeglike indeks, genommerde kartonne en palette sou ’n betrokke dokument steeds bereik kan word. Die argivalia wat deurlopend benut word, word in elk geval in die boonste kluis gehuisves en bly dus toeganklik.

Die Argief sluit nie tydens die tyd dat herstelwerk gedoen word nie. Die argief het ’n tweede kluis – met baie argivalia – wat nie ontruim word nie.  Baie dokumentasie is ook reeds digitaal beskikbaar. 

Die Sinodale Taakspan vir die Argief (STA) is jammer dat die herstelwerk net mooi saamval met die oordrag van die Argief vanaf die Algemene Sinode na Wes-Kaapland.  Dit is ongelukkig regtig buite die Wes-Kaap en die STA se beheer.

Belangrike kennisgewing:  Voornemende navorsers en besoekers word vriendelik versoek om vooraf met die Argief te skakel.  Toegang tot die Argief kan tydens hierdie drie maande se konstruksiewerk erg frustrerend wees.  Spesifieke argivalia sal moontlik nie beskikbaar wees nie.  Skakel dus asseblief vooraf en spaar uself so die moontlike frustrasie van ’n vrugtelose besoek.

Nuwe kontakbesonderhede

Die Argief se nuwe kontakbesonderhede is as volg:

Straatadres (onveranderd):
Argiefgebou, Noordwal-Wes 1, Stellenbosch

Posadres (onveranderd): 
Posbus 34, Stellenbosch, 7599

Telefoon (onveranderd): 
021-882-9923

Faks: 
086-617-5963

Algemene e-pos:
argief@kaapkerk.co.za

PSD: Argief
Ds Bossie Minnaar



(NG Gemeente Franschhoek)



021-876-2337



083-270-5211



dsbossie@telkomsa.net

Hoofargivaris: 
Mev Marlene Schoeman



083-306-9947



marlene@abid.co.za

Voorsitter van die STA:
Albé Theunissen 



(NG Gemeente Porterville)



022-931-3413



082-928-3561



albe@cybersmart.co.za
Terug
Groen-En-Goud Ontbyt en Blitsmark

Die NG Gemeente Bendorpark bied ‘n Groen-En-Goud Ontbyt en Blitsmark aan saam met die Wêreldbeker-wedstryd tussen die Springbokke en Fiji. Kom geniet op Saterdag 17 September ‘n heerlike ontbyt saam met die rugby op ‘n groot skerm. 
Bederf jouself met pannekoek, tuisgebak, lekkergoed, biltong en nog ietsie om huistoe te neem. Vir die kinders is daar verrassingspakkies om te wen en speletjies. Kom in jou groen en goud en bring jou selfgemaakte banier – dalk wen jý een van die baie pryse. Hoeveel mense in ondersteunersdrag kan ons bymekaarkry? Hoe kreatief is jy in jou ondersteuning? 
Die wedstryd vind van 08h00 tot 10h00 plaas en ontbyt word vanaf 07h30 tot 08h30 bedien. Kaartjies kan vooraf @ R 50 vir volwassenes en hoërskoolkinders en @ R 25 vir laerskoolkinders aangekoop word by die gemeente se kerkkantoor en kontak​persone. Maak gou, want daar is net 200 sitplekke beskikbaar. Pryswenners word net na die wedstryd aangewys en verkope vind ook tot dan plaas. 
Bendorgemeente is op die hoek van Place Place en Van Niekerstraat geleë en jy kan enige van die volgende persone kontak: Magda / Annatjie (0152960234), Johan van Huysteen (0834451949) en Anneliese Bothma (0828138203)
Terug
Drie NG gemeentes wil saam ‘n  groter duik in die emmer - ‘n verskil maak!

Drie gemeentes in die Moot van Pretoria naamlik Eloffsdal (103 jaar, die oudste NG gemeente in Pretoria), Eloffsdal-Wes en Magaliesfort) smelt op 1 September 2011 saam as een makrogemeente. Die nuwe gemeente se naam is Mootvallei aangesien die grondgebied die deel tussen die Mootspruit aan die ooste en die Apiesrivier aan die weste tot waar hulle saamvloei teen die Magasliesberg in die noorde, beslaan. Mootvallei gemeente sal dan vir die volgende ses maande van die geboue en terrein van Eloffsdal gebruik maak. Daar sal intussen ‘n deeglike studie gemaak word van die moontlike toekomstige aanwending van die drie kerkgeboue, terreine asook twee pastorieë by Eloffsdal en Eloffsdal-Wes.

Die nuwe gemeente sal deur twee tentmaker predikante, ds Johan Botha en dr Jan Botha bedien word. Ds Andre Vivier van Eloffsdal-Wes het op 31 Julie 2011 vervroegte emeritaat aanvaar. Die res van die bedieningspan sluit ‘n spesialis hospitaalberader en koördineerder in wat diens verskaf aan Die Moot en Eugene Marais hospitale asook drie teologiese studente, Anneke Barkhuizen, Jaco Smit en MW Odendaal wat op die jeug fokus.

Al drie gemeentes was in staat om wel nog ‘n aantal jare selfstandig te kon voortbestaan, maar na ‘n twee jaar lange samewerking tussen hulle is daar besluit tot samesmelting. Die rede was dat ons saam net ‘n groter duik in die emmer, ‘n verskil kan maak in die Moot by die skole, besighede en almal wat daar woon. Daar gaan ook na elke gemeente se sterk punte toe gespeel word om sodoende nog groter waarde toe te voeg in die koms van die koninkryk in die Moot. Eloffsdal-Wes se senior-, Magaliesfort se sang en Eloffsdal se hospitaal- en siekebediening gaan die grondslag vorm vir die skep van ‘n nuwe missionale- en omgeekultuur asook identiteit.

Die gemeente sal ook uit die unieke samestelling van die kollegaspan baie swaarder moet steun op die bemagtiging van lidmate wat medeverantwoordelikheid aanvaar om as medeskeppers van ‘n meer geloofwaardige konteks en gemeenskap in die Moot op te tree.

Saam is ons beter! Indien dit waar is, sal ons as gemeente meewerk dat die koninkryk kan kom in die hemel, maar net so ook op die aarde, waar ons elke dag leef en werk.

Ons nooi graag alle oud-predikante, oud-lidmate asook belangstellendes uit na die samesmeltings/stigtingsdiens van die Mootvallei NG Gemeente op die 4de September 2011 om 09:00 te Eloffsdal NG kerkgebou op die hoek van 8ste laan en Fred Nicholson straat in die Moot. Kom deel in die wegspring en opwinding van ‘n nuwe gemeente en ons uitdagende reis saam met die Drie-enige God! 

Kontakpersone: Ds Johan Botha 0835053277, Dr Jan Botha 012-5463545 of die Kerkkantoor 012-3350611
Terug
Bybel-Media Nuusbrief 13/2011

Nuwe direksie ... en komplimente!

Bybel-Media se nuut-aangestelde direksie, met ds Danie Mouton as voorsitter, het op 25 Augustus hulle eerste vergadering gehou. Hulle kon op 'n hoë noot begin, want die finansiële sake is gesond.

In die jongste geouditeerde finansiële state vir die Bybel-Media-Groep, media-

maatskappy van die NG Kerk, skryf ouditeursfirma Chris de Jager en Vennote hoe netjies en georganiseerd die rekords is. "Die boekhouding is werklikwaar 'n model om voor te hou aan ander soortgelyke ondernemings."

Bybel-Media het ook 'n keurig-versorgde opsomming van die groep se jaarverslag, wat hoogtepunte uit die afgelope jaar aandui. Lees die volledige verslag op die webtuiste by www.bybelmedia.co.za en klik op jaarverslag. 
Lees in Kerkbode van 2 September:

Nuwe plan vir eenheid

Drie van die vier kerke in die NG Kerkfamilie het ooreengekom op ’n model wat tot groter eenwording kan lei. Aan die een kant is daar opgewonden­heid oor die vooruitsig op groter eenheid, maar andersyds is daar bedenkin­ge omdat die tweede grootste kerk in die familie, die Verenigende Gereformeerde Kerk (VGK), nie deel is daarvan nie.

Lees ook:

· 9/11 – tien jaar later: Kloof tussen Weste en Islam verdiep steeds

· Londen-opstande: Wat Suid-Afrika (en die kerk) daaruit kan leer

· NG Kerk wil Somaliërs help

· Wêreld staan saam teen fetale alkoholsindroom

· NG dominee debuteer met opspraakwekkende roman

Kyk na 'n kort videosnit oor die jongste Kerkbode by  www.kerkbode.co.za                               
Uit die Beek 2012

Uit die Beek is die oudste en gewildste dagboek in Suid-Afrika. Teen slegs R99.95 is dit ook die bekostigbaarste.
Bybel-Media kondig met trots aan dat jou gemeente hierdie jaar die gewilde dagboek Uit die Beek 2012 teen 'n lekker afslag by ons kan aankoop: 

· Koop 5 boeke en ontvang die 6de een gratis! Dus: vir elke 5 betaalde boeke kry die gemeente 1 gratis. Dit kom neer op 20%-afslag! So kan jy Uit die beek 2011 teen afslag aan gemeentelede aanbied. 

· Maak asseblief die aanbod in jou gemeente bekend. Moedig gemeentelede aan om direk by die gemeente te bestel.

Bestel dadelik die spesiale aanbod by 0860 26 33 42, of by bestel@bmedia.co.za, of faks die bestelling na 021 873 0832. Beskikbaar vanaf einde September.
Boodskap vir Vandag

Dié baie gewilde dagstukkies word deur ds Carel Anthonissen van die Sentrum vir Christelike spiritualiteit versorg en daagliks deur Bybel-Media per e-pos aan 5400 persone gestuur.

Dié bogenoemde sentrum vier hul 25ste bestaansjaar die naweek van 23 – 26 September. Deel daarvan is die feeskonsert deur in die Endlersaal op Stellenbosch waar die Libertaskoor optree. Kaartjies is nog beskikbaar by info@christianspirit.co.za 

Inligting, Navrae en Diensverskaffing: Skakel 0860 26 33 42

*  Of stuur jou bestelling per e-pos na: bestel@bmedia.co.za
*  Of koop direk met jou kredietkaart op die webtuiste: www.bybelmedia.co.za
Terug
Sentrum vir Spiritualiteit van die NG Ring van Suidoos-Pretoria
Die volgende drie geleenthede word deur die sentrum aangebied:

1]  Werkwinkels Skrifmeditasie en Gebed van die Hart:  Aangebied deur Willem Nicol en Stevan Botma.  Donderdagaande om 19:00.  Gratis en geen vooraf aanmelding nodig.

· Skrifmeditasie: 11, 18 en 25 Augustus
· Gebed van die hart: 1, 8 en 15 September
Plek: Stellastraatgemeente (NG Kerk), hoek van Stella- en Olivierstraat, Brooklyn, Pretoria.
.............................................................................................................................................
2]  Retreat: 11-13 November 2011:  Aangebied deur dr Willem Nicol.  Die Tema is: "Nader aan die apostel Paulus en aan myself".

*  Die retreat begin om 17:00 op die Vrydagmiddag en eindig met middagete om 12:30 op die Sondag. 

*  Prys: R830 vir ’n enkelkamer en R750 as jy ’n kamer met iemand deel. Betaal met inskrywing liefs die volle bedrag, anders R300 deposito.

*  Wanneer jy wil inskryf:
1. sms vir Helena Sander om te vra of daar nog plek is: 0823352290

2. sodra jy ’n ja per sms ontvang, kan jy betaal: HJM Sander, Absa spaarrekening  113091088 (Tak: Woodlands,  takkode 630-193)

3. skryf “retreat + jou van + jou noemnaam by die betaling

4. epos ’n bewys van betaling aan Helena by sandercl@telkomsa.net
5. meld duidelik daarop vir wie die betaling is

*  Indien jy nog nie gewoond is aan periodes van sowat 20 minute stilte nie, kom gerus na ’n kort kursus hieroor op Donderdagaand 13 Oktober om 19:00 by Stellastraatgemeente, hoek van Stella- en Olivierstraat, Brooklyn.

*  Indien jy meer inligting benodig, kontak wnicol@mweb.co.za of 012 345 2927
.............................................................................................................................................
3]  Tweejaarkursus in Spirituele begeleiding:  Aangebied deur suster Mary Fisher (Franciskaanse non) en Willem Nicol as deel van die werksaamhede van die Sentrum vir Spiritualiteit van die NG Ring van Suidoos-Pretoria.  Die kursus word in Pretoria aangebied in 2012 en 2013 in tien blokke van 3-4 dae, ongeveer twee maande uitmekaar.

Purpose and outcome of the course:

All people can benefit from a long term relationship with a spiritual accompanist. In some of the older churches the art of spiritual accompaniment has been developed over many centuries. The approach in the course is psycho-spiritual in the sense that it has a strong spiritual and theological base which is integrated with the psychological aspects of human development. The aim is to help believers to reflect on their own experiences, become aware of the way God is working in their lives and to yield to his movement.
Pastors, church workers, psychologists, social workers and others who feel called to this work will be formed in such a way that they will be able to accompany persons in their psycho-spiritual growth.

Aansoeke word van nou af ontvang. As jy belang stel, vra die volledige besonderhede aan by mev Ané Louw at ane@glpcc.co.za 
Terug
SENTRUM VIR KONTEKSTUELE BEDIENING FAKULTEIT TEOLOGIE (UP)

in samewerking met  Sentrum vir Bedieningsontwikkeling Excelsus  bied aan: 
Jy word vriendelik uitgenooi na ons volgende geleenthede/kursusse vir voortgesette bedieningsontwikkeling. Vir detail kan jy die betrokke kursus op die webbladsy van die Sentrum vir Kontekstuele Bediening (www.ccm.up.ac.za) oproep by Afrikaans (akademiese programme(.  

PASTORALE SORG EN BERADING: P000043  (Saam met die Engelse aanbieding)

Doel van die kursus:  Leraars en ander beraders word dikwels oorweldig deur die behoefte aan emosionele geestelike en verhoudingsgenesing in ons samelewing. In hierdie kursus word die teorie en praktyk van narratiewe pastorale sorg en berading geïntegreer. Studente word toegerus om hoop en genesing in 'n wye verskeidenheid van situasies te bring - situasies wat eie is aan die Suid- en Suider-Afrikaanse samelewing. 

Kursusleier:
Dr Ilse Gravett. Ander dosente: Dr Hilda Steyn; Ds Pieter de Wet,  Mej Heleen Heidenreich, Ms Mantoa Nzeko, Dr Faure Louw 

Plek, datums van kontakweke: 

Pretoria:    
Week 1: 22 - 25 Aug 2011   


Week 4: 13 - 16 Aug 2012   


Week 2: 07 - 10 Nov 2011   


Week 5: 19 - 22 Nov 2012  


Week 3: 19 - 22 March 2012
JEUGBEDIENING P00046  (Tweetalige Aanbieding)

Doel van die kursus:  Die bediening aan kinders en jongmense in Suid- en Suider Afrika is ‘n groot  uitdaging. Deur hierdie kursus word leraars en ander jeugleiers opgelei en gemotiveer om ‘n effektiewe bediening aan klein kinders, tieners en jongmense te behartig binne die Suid- en Suider Afrikaanse konteks. 

Kursusleier:  Prof Malan Nel. Verskeie ander dosente

Plek: Pretoria

Datums:

Week 1: 29 Sug – 01 Sept 2011

Week 4: 30 April - 03 Mei 2012

Week 2: 14 - 17 Nov 2011

Week 5: 16 -19 Junie 2012

Week 3: 30 Jan - 02 Feb 2012

Week 6: 17 – 20 Sept 2012

NARRATIEWE BESTUUR:  P001605 (Tweetalige Aanbieding)

Doel van die werkswinkel:  Die werkswinkel fokus daarop om persone wat betrokke is by bestuur van enige aard (in die bedryfswêreld, maar ook in gemeentes) toe te rus om op ‘n narratiewe manier te bestuur. Die werkswinkel is interaktief. Dit behels praktiese oefeninge, rollespel, asook die deel van persoonlike ondervinding. Dit is gebaseer op die teorieë van bestuurskunde en narratiwiteit.
Kursusleier: Prof Julian Müller, Dr Niekie Lamprecht en ander

Plek en Datum:  Pretoria: 05 – 07 September 2011

TRAUMA BERADING:  P000041

Doel van die kursus:  Dit is nie oordrewe om te sê dat ons in 'n getraumatiseerde samelewing leef nie. Geweldsmisdade, fisiese trauma (bv. 'n motorongeluk), mishandeling en verliese op verskillende vlakke is deel van ons alledaagse lewe. Die kerk en pastorale beraders is dikwels die enigste bronne vir ondersteuning en leiding in traumatiese situasies. Die doel van die kursus is om pastors en ander beraders op te lei om getraumatiseerde persone te begelei deur die proses van herstel en genesing na 'n traumatiese gebeurtenis. 

Kursusleier: Dr Ilse Gravett

Plek en Datum:  Pretoria:  SEQ CHAPTER \h \r 106-08 September 2011
GEMEENTEBOU:  Die opbou van ŉ missionêre gemeente P000039

Doel van die kursus:  In hierdie gevorderde kursus word pastors en ander gemeenteleiers opgelei om missionêre/missionale gemeentes te ontwikkel. Die kursus fokus teologies op die identiteit van die gemeente, prosesse en sisteme sowel as op die huidige samelewing en konteks. Die doel is om gemeentes te bou / te ontwikkel wat hoop bring en in hulle plaaslike gemeenskappe ŉ verskil maak. In die woorde van ‘n boek se subtitel: “How to change a church without breaking it”.

Kursusleier: Prof Malan Nel met verskeie ander Dosente

Plek en Datum:

Pretoria:  
Week 1:  05 - 08 Sept 2011    

Week 4: Datum word bepaal     


Week 2: 16 - 19 Jan 2012     

Week 5: 30 Julie-03 Aug 2012  


Week 3: 10 - 13 April 2012
Wie leef, leer. Wie leer, leef.
Jy is welkom as student by die Sentrum. Kontak ons gerus.  Web: www.ccm.up.ac.za of suki.vanjaarsveld@up.ac.za 
Terug
‘
Ten slotte
[image: image2.jpg]



  Terug[image: image3.png]


[image: image4.png]


[image: image5.jpg]


[image: image6.jpg]









